
	1. ՀՀ էկոնոմիկայի նախարարություն 
	07.06.2022 

	
	N 01/8797-2022

	Առաջարկում ենք որոշման նախագծի նախաբանից հանել «Սննդամթերքի անվտանգության պետական վերահսկողության մասին» օրենքին կատարած հղումը, հաշվի առնելով, որ Հայաստանի Հանրապետության կառավարության 2013 թվականի փետրվարի 21-ի N 218-Ն որոշման ընդունման հիմք է հանդիսացել նույն օրենքի նույն դրույթը։

	Ընդունվել է:
Նախագծի նախաբանը խմբագրվել է:

	2. ՀՀ ֆինանսների նախարարություն 
	08.06.2022 

	
	N  01/11-4/10521-2022

	   Դիտողություններ և առաջարկություններ չկան:
	Ընդունվել է:


	3. ՀՀ արդարադատության նախարարություն 
	04.07.2022 

	
	N 01/27.1/29146-2022

	1.Հայաստանի Հանրապետության կառավարության 2013 թվականի փետրվարի 21-ի N 
218-Ն որոշման մեջ փոփոխություն կատարելու մասին» Հայաստանի 
Հանրապետության կառավարության որոշման նախագծի (այսուհետ՝ Նախագիծ) 1-ին
 կետով հաստատվող հավելվածի (այսուհետ՝ Հավելված) N 1 աղյուսակում անհրաժեշտ
 է ապահովել «Նորմատիվ իրավական ակտերի մասին» օրենքի 14-րդ հոդվածի  5-րդ
 մասի պահանջը, այն է՝ ենթաօրենսդրական նորմատիվ իրավական ակտերում 
դրույթները շարադրվում են հերթական համար ունեցող կետերի տեսքով:
Սույն դիտողությունը վերաբերում է նաև Հավելվածի մյուս աղյուսակներին:
      2. Նկատի ունենալով, որ Նախագծում առկա են սննդամթերքի ներմուծման 
      սահմանային պետական վերահսկողության մասին դրույթներ՝ առաջարկում ենք 
      սույն Նախագիծը համաձայնեցնել նաև Հայաստանի Հանրապետության 
      պետական եկամուտների կոմիտեի հետ:

	Ընդունվել է:
Նախագծի հավելվածի աղյուսակները խմբագրվել են:

	4. ՀՀ պետական եկամուտների կոմիտե 
	15.08.2022 

	
	N  03/3-2/58035-2022

	  «Հայաստանի Հանրապետության կառավարության 2013 թվականի փետրվարի 21-ի N 218-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ սույն թվականի հուլիսի 6-ին ընդունված՝ «Սննդամթերքի անվտանգության պետական վերահսկողության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի (ուժի մեջ է մտել 31.07.2022թ.) 1-ին հոդվածի 2-րդ կետով «Սննդամթերքի անվտանգության պետական վերահսկողության մասին» Հայաստանի Հանրապետության օրենքի 2-րդ հոդվածի 1-ին մասը լրացվել է նոր՝ 3.1 կետով, համաձայն որի՝ սահմանային պետական վերահսկողությունը պետական սահմանի անցման կետերում դա պետական սահմանի անցման կետերում նույն օրենքով նախատեսված սահմանային պետական վերահսկողության գործառույթներն են, որոնք իրականացվում են բացառապես փաստաթղթային ուսումնասիրության, փաստաթղթային ստուգման, ակնադիտական զննման կամ ակնադիտական հետազոտման (բեռների նույնականացման) միջոցով: Սահմանային պետական վերահսկողությունը պետական սահմանի անցման կետերում իրականացնում են մաքսային մարմինները:
Հաշվի առնելով վերոգրյալը առաջարկում ենք նախագծի 1-ին կետով հաստատվող հավելվածի 1-ին կետում թվարկված՝ սահմանային անցման կետերում իրականացվող պետական վերահսկողության գործիքակազմը համապատասխանեցնել վերոնշյալ դրույթին: 
	Ընդունվել է:
Նախագծի հավելվածի 1-ին կետը խմբագրվել է:  

